
GOUVÈNÈ CUOMO ANONSE $10 MILYON POU EDE ÓGANIZASYON NON PWOFI 

YO AMELYORE SISTÈM TEKNOLOJI ENFÒMASYON SANTE 
 

Fon an ap sipòte mizajou pou 235 Founisè Sèvis Reta nan Devlopman ak Sante 
Konpòtman nan Eta New York 

 
Andrew M. Cuomo jodia te anonse $10 milyon dola nan prim pou ede founisè non pwofi 
sèvis reta devlopman ak sante konpòtman pou amelyore ak devlope enfrastrikti 
teknolojik yo. Founisè yo ap itilize prim sa yo pou ranfòse operasyon teknoloji 
enfòmasyon yo kòm EtA New York ap kontinye tranzisyon nan Swen Kontwole 
Medicaid pou Sante Konpòtman ak swen sante reta devlopman.  
 
“Jodia nap transfòme sistèm swen sante New York ak abilite founisè yo avèk teknoloji 
yo bezwen pou amelyore sèvis pou pasyan yo,” te deklare Gouvènè Cuomo. 
“Finansman sa ap pèmèt òganizasyon non-pwofi yo bay pi bon swen pou moun kap viv 
avèk andikap nan devlopman oswa difikilte sante konpòtman. Mwen fyè paske nap 
kontinye fè sistèm swen sante New York ale delavan, e map rete tann pou m wè 
finansman sa kondwi a pi bon rezilta pou pasyan yo nan eta.”  
 
Finansman sa, ki garanti nan Bidjè 2015-16 ki te adopte a te afekte pa yon pwosesis 
Demann Pwopozisyon, ap itilize pa founisè yo pou achte teknoloji modèn enkli 
materyèl, lojisyèl, ak sèvis. Yo ka itilize lajan tou pou edike anplwaye yo sou kijan pou pi 
byen itilize sistèm jesyon enfòmasyon sante.  
 
Wap jwenn yon lis etablisman yo kap benefisye de finansman ki disponib la. 
 
“Fon pou Teknoloji Enfòmasyon Sante bay asistans ki pi nesesè pou founisè ki te afekte 
yo kòm yap prepare pou bay sèvis ki santre sou moun nan yon sistèm swen sante jere 
spesyalize,” te deklare Komisyonè pa Entèrim pou moun ki Andikape nan 
Devlopman Kerry A. Delaney. “Envestisman sa yo nan teknooji ap ede amelyore 
rezilta pou moun yo epi asire ke sipò pèsonalize ki baze sou kominote ak sèvis swen 
sante yo entegre pou pi byen sipòte dezi ak bezwen moun yo.” 
 
“Pi bon ensfrastrikti teknoloji vle di pi bon sèvis. Lè founisè yo gen zouti yo bezwen pou 
fè travay la, yo ka sèvi plis moun, pi efikasman, ak pou pi ba pri,” te deklare Komisyonè 
Biwo Sante Mantal Eta New York Dr. Ann Marie Sullivan. “Finansman sa ap ede 
founisè yo toupatou nan Eta New York amelyore operasyon yo, avèk tout Nouyòkè yo 
kap benefisye apati yon sistèm swen sante ki pi solid, pi rezistan.”  

“Gwo envestisman sa ap ede founisè tretman twoub abi sibstans yo renove sistèm yo 
kidonk yo ka kontinye santre sou bay bon jan kalite sèvis,” te deklare Komisyonè Sèvis 
Abi Sibstans ak Alkòl Eta New York Arlene González-Sánchez. “Nou angaje pou 
ede founisè yo reyisi nan tranzisyon yo nan Swen Kontwole Medicaid. Renovasyon sa 
yo ap ede asire ke tranzisyon an fèt byen e ke yo bay bon jan kalite swen pou tout 
Nouyòkè yo kap soufri nan twoub abi sibstans.” 
 
Senatè Robert Ortt, Prezidan Sante Mantal Sena Eta New York ak Komite 
Devlopman Andikap te deklare, "Envestisman enpòtan sa nan òganizasyon non-pwofi 
nou yo ap bay anpil èd pou popilasyon New York ki pi vilnerab la. Toupatou nan sektè 
non-pwofi piblik ak prive, teknoloji te vini yon pati enpòtan sou fason òganizasyon yo ap 
bay sèvis epi finalman reyisi. Lè nou renove ak rasyonalize teknoloji, òganizasyon non-
pwofi nou yo ap anmezi pou pi byen sèvi sila yo ki nan bezwen."  
 
Manm Asanble Aileen Gunther, Prezidan Komite Sante Mantal Asanble a te 
deklare, “Kòm Eta New York kontinye tranzisyon nou an nan Swen Kontwole Medicaid, 
li enpòtan ke nou asire ke rezo founisè nou an ekipe avèk teknoloji yo bezwen pou pi 
byen sèvi rezidan ki pi vilnerab yo nan eta nou an. Finansman ki pi nesesè sa ap ede 
founisè yo rete konpetitif nan anviwonman swen sante kap evolye epi kondwi a pi bon 
sèvis pou moun yo ki gen andikap toupatou nan eta.” 
 
Yo te atribye fon sa yo a yon total 235 founisè sou jiridiksyon Biwo Sante Mantal, Biwo 
Alkòl ak Sèvis Abi Sibstans, ak Biwo pou Moun ki gen andikap.  

